
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ
ՆՈՅԵՄԲԵՐԻ 29-Ի N 545 ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.  ՀՀ ֆինանսների նախարարություն

	16.12.2022թ.

	
	N 01/11-4/22249-2022

	Դիտողություններ և առաջարկություններ չունի:
	 

	2. ՀՀ տարածքային կառավարման և ենթակառուցվածքների նախարարություն
	19.12.2022թ.

	
	N ԳՍ/19/34642-2022

	1․ Հստակեցնել Նախագծի 3․1 կետով նախատեսվող «բացառիկ դեպքեր» եզրույթը, քանի որ պարզ չէ, թե ինչպես է դեպքը գնահատվելու «բացառիկ»։
	Ընդունվել է
Կետը խմբագրվել է։ Բացառիկ դեպքերում՝ կապված աշխատանքների առանձնահատկությունների, դրանց արդյունավետության և անընդհատության ապահովման հետ, առանց կարգի համապատասխան պահանջների պահպանման, օտարերկրյա քաղաքացիներին ՀՀ պետական և ծառայողական գաղտնիքին իրազեկ լինելու իրավունք տալու վերաբերյալ առաջարկությունը կարող է ներկայացվել հիմնավորված միջնորդությամբ։ Բացի այդ, նշված դեպքերի եզակիությունը հաշվի առնելով, նախընտրելի է ՀՀ կառավարության 1997 թվականի նոյեմբերի 29-ի N 545 որոշմամբ հաստատված կարգում սահմանել համապատասխան բացառություն, այլ ոչ թե վերանայել կարգով սահմանվող ընդհանուր պայմանները։ 

	2․ Լրացուցիչ հիմնավորման կարիք ունի, թե ինչպիսի չափանիշներով է իրավասու մարմինը առաջնորդվելու օտարերկրյա քաղաքացուն պետական և ծառայողական գաղտնիքին իրազեկ լինելու իրավունքի վերապահման դեպքում։
	Ընդունվել է
Օտարերկրյա քաղաքացուն ՀՀ պետական և ծառայողական գաղտնիքին իրազեկ լինելու իրավունքի վերապահման գործընթացն արդեն իսկ կարգավորված է գործող օրենսդրությամբ, մասնավորապես, «Պետական և ծառայողական գաղտնիքի մասին» օրենքի 20-րդ հոդվածի 2-րդ պարբերության համաձայն՝ պետական և ծառայողական գաղտնիքին առնչվելու համար քաղաքացիները պարտավոր են ունենալ դրա իրավունքը, որը տրվում է քաղաքացիների գրավոր համաձայնությամբ, լիազորված մարմինների կողմից, իրենց նկատմամբ ստուգողական միջոցառումներ անցկացնելու և այդ միջոցառումների դրական արդյունքների հիման վրա պետական մարմինների, ձեռնարկությունների, հիմնարկների կամ կազմակերպությունների կողմից իրենց հետ աշխատանքային պարտավորագիրը կնքելու միջոցով:
ՀՀ կառավարության 1997 թվականի նոյեմբերի 29-ի N 545 որոշմամբ հաստատված կարգի 6-րդ կետի համաձայն՝ ՀՀ կառավարության կողմից օտարերկրյա քաղաքացիներին ՀՀ պետական և ծառայողական գաղտնիքին իրազեկ լինելու իրավունք վերապահելու համապատասխան որոշումն ընդունվում է  ՀՀ ազգային անվտանգության մարմինների համապատասխան եզրակացության առկայության դեպքում, որը կազմվում է օտարերկրյա քաղաքացիների նկատմամբ ստուգողական միջոցառումների անցկացման արդյունքների հիման վրա` ոչ ուշ, քան 3 ամսվա ընթացքում:
Միաժամանակ, օտարերկրյա քաղաքացիներին պետական և ծառայողական գաղտնիքին իրազեկ լինելու իրավունքի վերապահումը պայմանավորված է լինելու կատարվող աշխատանքների առանձնահատկությունների, դրանց արդյունավետության ու անընդհատության ապահովման հետ։

	3. ՀՀ արդարադատության նախարարություն
	22.12.2022թ.

	
	N /27.3/57440-2022

	Հայաստանի Հանրապետության կառավարության 1997 թվականի նոյեմբերի 29-ի N 545 որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է սահմանել, որ բացառիկ դեպքերում օտարերկրյա քաղաքացիներին Հայաստանի Հանրապետության պետական և ծառայողական գաղտնիքին իրազեկ լինելու իրավունք տալու վերաբերյալ առաջարկությունը կարող է ներկայացվել առանց կարգի 3-րդ կետով և 5-րդ կետի «գ» ենթակետով նախատեսված պահանջների պահպանման՝ Հայաստանի Հանրապետության վարչապետի աշխատակազմի կողմից:
Նախագծի ընդունման անհրաժեշտությունը հիմնավորվում է նրանով, որ գործնականում առաջանում են իրավիճակներ, երբ պետական մարմինների հետ անմիջականորեն աշխատող կազմակերպությունների օտարերկրյա քաղաքացի հանդիսացող աշխատակիցները պետք է առնչվեն պետական և ծառայողական գաղտնիք կազմող տեղեկություններին, սակայն գործունեության առանձնահատկություններով պայմանավորված, չեն բավարարում ՀՀ կառավարության 1997 թվականի նոյեմբերի 29-ի N 545 որոշմամբ հաստատված կարգի (այսուհետ՝ Կարգ)  պահանջներին, օրինակ՝ չունեն օտարերկրյա քաղաքացու կարգավիճակը հաստատող փաստաթուղթ կամ Հայաստանի Հանրապետությունում բնակվել են սահմանված ժամկետից քիչ, հետևաբար այդ քաղաքացիներին հնարավոր չի լինում տրամադրել պետական և ծառայողական գաղտնիքին իրազեկ լինելու իրավունք:
Առաջարկվող կարգավորման առնչությամբ հարկ ենք համարում անդրադառնալ Կարգի որոշ դրույթների: Այսպես.
Կարգի 1-ին կետի համաձայն՝ օտարերկրյա քաղաքացիները և քաղաքացիություն չունեցող անձինք «Պետական և ծառայողական գաղտնիքի մասին» Հայաստանի Հանրապետության օրենքի 20 հոդվածին համապատասխան կարող են իրազեկ լինել պետական և ծառայողական գաղտնիք կազմող տեղեկություններին:
Կարգի 2-րդ կետի համաձայն՝ օտարերկրյա քաղաքացիներին Հայաստանի Հանրապետության պետական և ծառայողական գաղտնիքին իրազեկ լինելու իրավունք տալու վերաբերյալ առաջարկությունը Հայաստանի Հանրապետության կառավարություն է ներկայացնում պետական և ծառայողական գաղտնիք կազմող տեղեկություններ տնօրինող պետական մարմինը, որի պաշտոնատար անձն օժտված է տեղեկությունները պետական և ծառայողական գաղտնիքի շարքը դասելու լիազորություններով:
Կարգի 3-րդ կետի համաձայն՝ առաջարկություն է ներկայացվում այն օտարերկրյա քաղաքացիների վերաբերյալ, որոնք մինչև այդ Հայաստանի Հանրապետությունում բնակվել են երեք տարի անընդմեջ, Հայաստանի Հանրապետության օրենսդրությամբ սահմանված կարգով աշխատում են պետական մարմիններում և Հայաստանի Հանրապետությունում գտնվելու համար օրենքով սահմանված կարգով ունեն կացության համապատասխան կարգավիճակ:
Կարգի 5-րդ կետով թվարկվում են այն փաստաթղթերը, որոնք առաջարկություն ներկայացնող պետական և ծառայողական գաղտնիք կազմող տեղեկություններ տնօրինող պետական մարմինը ներկայացնում է Հայաստանի Հանրապետության կառավարություն: Ի թիվնս այլնի, այդ փաստաթղթերից է նաև օտարերկրյա քաղաքացու կացության կարգավիճակը հաստատող փաստաթղթի պատճենը:
Նախագծով, ըստ էության, առաջարկվում է բացառիկ դեպքերում նախատեսել բացառություն օտարերկրյա քաղաքացիների՝ մինչև այդ Հայաստանի Հանրապետությունում երեք տարի անընդմեջ բնակվելու, Հայաստանի Հանրապետության օրենսդրությամբ սահմանված կարգով պետական մարմիններում աշխատելու և Հայաստանի Հանրապետությունում գտնվելու համար օրենքով սահմանված կարգով կացության համապատասխան կարգավիճակ ունենալու պահանջից՝ այն հիմնավորմամբ, որ գործնականում երբեմն հնարավոր չի լինում ապահովել օտարերկրյա քաղաքացիների՝ նշված պահանջին համապատասխանությունը:
Մինչդեռ գտնում ենք, որ առանձին դեպքերում օտարերկրյա քաղաքացիների՝ Կարգով սահմանված պահանջներին անհամապատասխանությունը բավարար հիմնավորում չէ Կարգով սահմանված պահանջները չկիրառելու համար, քանի որ նման մոտեցումն ինքնին, ինքնանպատակ է դարձնում Կարգով որոշակի պահանջների սահմանումը: Հետևաբար գտնում ենք, որ Կարգով սահմանված պահանջների գործնական կիրառության ընթացքում ի հայտ եկած խնդիրները լուծելու նպատակով անհրաժեշտ է դիտարկել ոչ թե առանձին դեպքերում դրանք չկիրառելու, այլ անհրաժեշտության դեպքում այդ պահանջները վերանայելու նպատակահարմության հարցը:
 Ավելին, Նախագծով առաջարկվում է նշված պահանջը չկիրառել բացառիկ դեպքերում ՀՀ վարչապետի աշխատակազմի առաջարկությամբ այն պարագայում, երբ Կարգի տրամաբանությունից բխում է, որ համապատասխան առաջարկությամբ պետք է հանդես գա պետական և ծառայողական գաղտնիք կազմող տեղեկություններ տնօրինող այն պետական մարմինը, որի պաշտոնատար անձն օժտված է տեղեկությունները պետական և ծառայողական գաղտնիքի շարքը դասելու լիազորություններով:
Բացի այդ, հիշյալ կարգավորումը խնդրահարույց է նաև իրավական որոշակիության տեսանկյունից, քանի որ պարզ չէ՝ որոնք են այն բացառիկ դեպքերը, որոնց պարագայում հնարավոր է Կարգի պահանջներից նախատեսել բացառություն, ինչը նշված կարգավորման մեկնաբանման հարցում ստեղծում է լայն հայեցողության հնարավորություն:
Ամփոփելով վերոգրյալը՝ գտնում ենք, որ Նախագիծը բարձրացված խնդիրների համատեքստում խնդրահարույց է և բավարար չափով հիմնավորված չէ:
	Ընդունվել է
Տես ՀՀ տարածքային կառավարման և ենթակառուցվածքների նախարարության 1-ին առաջարկության ընդունման հիմնավորումը։




